
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան՝ Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության ժողովրդական նկարիչ Հ. Զարդարյանի հիշատակը հավերժացնող հուշատախտակի պատրաստման, տեղադրման աշխա​տանք​​ների իրականացման ծախսերին որպես աջակցություն` Հ. Զարդարյանի որդի Մ. Զարդարյանին տրամադրելու նպատակով Հայաս​տանի Հանրապետության մշակույթի նախարարությանը 2012 թվականի ընթացքում հատկացնել 342.0 հազ. դրամ` Հայաստանի Հան​րա​պե​տու​թյան 2012 թվականի պետական բյուջեով նախատեսված Հայաստանի Հանրապե​տու​թյան կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով)
2. Բեռլինի Հումբոլդթի համալսարանում Կոմիտասի հավերժացման հուշատախտակ տեղադրելու նպատակով <<Պատմամշակութային արգելոց-թանգարանների և պատմական միջավայրի պահպանության ծառայություն>> ՊՈԱԿ-ին տրամադրելու համար Հայաս​տանի Հանրապետության մշակույթի նախարա​րությանը 2012 թվականի ընթացքում հատկացնել 752.0 հազ. դրամ` Հայաս​տանի Հան​րա​պե​տու​թյան 2012 թվականի պետական բյուջեով նախատեսված Հա​յաս​տանի Հանրապե​տու​թյան կառավարության պահուստային ֆոնդի հաշվին (բյու​ջե​​տային ծախսերի տնտեսագիտական դասակարգման «Ընթացիկ դրամա​շնորհներ պետական և համայնքային ոչ առևտրային կազմակերպություններին» հոդվածով):

3. Սույն որոշման 2-րդ կետի վրա չեն տարածվում 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկաց​ման կարգը հաստատելու մասին» N 1937-Ն որոշմամբ սահմանված դրամաշնորհի հատկացման համար նախատեսվող մրցույթի անցկացման դրույթները:

ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության մշակույթի նախարարությանը գումար հատկացնելու մասին>> ՀՀ կառավարության որոշմամբ առաջարկվում է միջոցներ հատկացնել ՀՀ ժողովրդական նկարիչ Հ. Զարդարյանի և Բեռլինի Հումբոլդթի համալսարանում Կոմիտասի հիշատակը հավերժացնող հուշատախտակների պատրաստման և տեղադրման աշխա​տանք​​ների իրականացման ծախսերի համար:

Նկատի ունենալով այն հանգամանքը, որ Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշմամբ հուշատախտակների պատրաստման և տեղադրման համար սահմանված է 342 հազ. դրամ, ապա նույնքան գումար է առաջարկվում հատկացնել նաև ՀՀ ժողովրդական նկարիչ Հ. Զարդարյանի հուշատախտակի պատրաստման և տեղադրման համար:
Ս.թ. սեպտեմբերի 5-ին Բեռլինի պատմական կենտրոնում մեծ հադիսավորությամբ` ավելի քան 100 մասնակիցների ներկայությամբ, տեղի է ունեցել Կոմիտասի հուշատախտակի բացումը: Ծախսված գումարը փոխհատուցելու նպատակով առաջարկվում է Հայաս​տանի Հանրապետության մշակույթի նախարա​րությանը 2012 թվականի ընթացքում հատկացնել 752.0 հազ. դրամ` <<Պատմամշակութային արգելոց-թանգարանների և պատմական միջավայրի պահպանության ծառայություն>> ՊՈԱԿ-ին տրամադրելու համար:

ՀՀ մշակույթի նախարար


 
  
Հասմիկ ՊՈՂՈՍՅԱՆ
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը 2012 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:







